«Отырар» университетінің лицензиясыз қызметі тоқтатылды.
Шымкент қаласы Әл-Фараби ауданы прокуратурасымен жүргізілген тексеру барысында Қазақстан Республикасының Азаматтық кодексінің 35-бабының 2-тармағына сәйкес,  заңды тұлғаның  құқық қабілеттілігі ол құрылған кезде пайда болып, оны тарату аяқталған кезде тоқтатылады. Айналысу үшін лицензия алу қажет болатын қызмет саласындағы заңды тұлғаның құқық қабілеттілігі сондай лицензияны алған кезден бастап пайда болып, ол қайтарылып алған, оның қолдану мерзімі өткен немесе заң құжаттарына белгіленген тәртіппен жарамсыз деп танылған кезден тоқтатылады. 

Қазақстан Республикасының «Лицензиялау туралы» 11-бабының 12-тармағына сәйкес, білім беру қызметі лицензиялануға тиіс.

Қазақстан Республикасының «Білім туралы» Заңының  40-бабының 2-тармағына сәйкес, білім беру ұйымдарында білім беру қызметін жүргізу құқығы лицензия алған кезден бастап туындайды және соттың лицензиядан айыру туралы шешімі заңды күшіне енген немесе Қазақстан Республикасының заңдарында белгіленген тәртіппен лицензия жарамсыз деп танылған сәттен бастап тоқтатылады. 

Бірақ, Оңтүстік Қазақстан облысы Әділет департаментінде заңды тұлға ретінде алғашқы рет 27.12.1993 жылы,  қайта 23.08.2007 жылы 90-1958-М-е санымен және 931240000012 бизнес-сәйкестік санымен тіркеуден өткен  «Отырар» университеті Заңды тұлға ретінде сақталып қалып, жоғарыда аталған Заң талаптарын бұза отырып, студенттер мен магистрлерге жоғары кәсіби білім беру қызметін атқаруда.

Аталған Заңның 42-бабының 2-тармағына сәйкес, білім беру ұйымы лицензиясынан айырылған немесе таратылған жағдайда оның құрылтайшысы (құрылтайшылары) білім алушыларды оқуын жалғастыру үшін басқа білім беру ұйымдарына ауыстыруға шаралар қолданады.

Алайда, «Отырар» университетінде;

 р/с     оқу жылдары        бакалавр         магистр              барлығы

1.          2008-2009             2698                 24                     2722

2.          2009-2010             2881                 37                     2918

3.          2010-2011             3241                 48                     3289

студенттер мен магистрлер білім алып, олардың оқуларын жалғастыру үшін жоғары кәсіби білім беру қызметін атқаруға құқық беретін мемлекеттік лицензия құжаттары бар басқа жоғары оқу орындарына ауыстыруға университет құрылтайшысы шаралар қолданбай, аталған Заң талаптары өрескел бұзылған. 

 «Отырар» ЖМ-нің қызметін лицензиясыз деп тану жөніндегі бөлігін заңсыз деп тану туралы Оңтүстік Қазақстан облыстық ауданаралық арнайы мамандандырыған экономикалық сотына келтірген талап арызы  аталған соттың 04.08.2011 жылғы шешемімен қанағаттандырылып, ол шешеім заңды күшіне еніп, «Отырар» университетінің студенттер  мен магитсрларге жоғары және жоғары кәсіби білім беруден кейін білім беру қызметі тоқтатылды.   
